                 Көмеш сливалар
Борын –борын заманда әби белән бабай да тумаганда яшәгән ди,бер бай.Бу байның булган ди өч улы, ул аларны бик яраткан ди, алардан да бигрәк аның яраткан өч әйберсе булган . Беренчесе  алтын койрыклы аты , икенчесе сайрый белүче тәвә кошы, өченчесе, иң кадерлесе- яшел бакчасында зәңгәр яфраклы агачта үскән көмеш сливалар.

     Бер көнне,рәхәт кенә яшәп ятканда,бай чирләп киткән,иң яманы шул-ул теленнән язган.Уллары нинди җирләрдә ,кайсы якларда гына эзләсәләр дә  аталарына дәва таба алмаганнар.
·   Шулай бер кич сарайга ак озын сакаллы карт килеп кергән.Атагызга аның иң яраткан әйберен ашатыгыз,терелүен шуннан күрерсез дигән.Уллары уйлаганнар, уйлаганнар да алтын койрыклы атны чалып атасына китергәннәр.Тик, нишләптер,моның файдасын күрмиләр.Инде фикерләрен туплап.сарайнны сайрап моңга күмүче, тәва кошын да алып керәләр .Моннан соң да алга китеш күренмәгәч уллары борчуга калалар,бакчадагы зәңгәр яфраклы агачта үсеп утыручы көмеш сливалар турында онытканнар. Байның кече улы, йолдызлы кичтә бакчага чыга.Эскәнбиягә утыра да картның сүзләрен искә төшерә.Һәм аның күзе ай яктысында ялтыраган көмеш сливаларга төшә .Агач янына килеп,сливаларны ничек әтигә ашатып булыр икән дигән уйга бата.Слива агачы шунда телгә килә:
· Әй,улым,борчуыңны  беләм.Минем сливаларым атагызга булышыр,әйдә өзеп ал,- дигән.Иң очындагы слива эчендә тылсымлы төш булыр,шуның шифасы тими калмас, күрерсең.Бай мине яратты үзе үстерде,шуңа файда итим ,-дип өстәгән .Кече улы нәкъ шулай эшләгән. Озакламый байның теле ачылган,ә  яшел бакчада зәңгәр яфраклы көмеш сливалы агачлар күбәйгәннән-күбәйгән.

